ՀԻՄՆԱՎՈՐՈւՄ 
«Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» 
ՀՀ կառավարության որոշման նախագծի ընդունման
Անհրաժեշտությունը` Որոշման նախագծի ընդունման անհրաժեշտությունը պայմանավորված է «Ջրամատակարարման և ջրահեռացման բարելավում» ծրագրի «Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագրի ուղեկցող միջոցառում» միջոցառման շրջանակներում առաջացած հարկային պարտավորությունների, ինչպես նաև՝ Զարգացման ֆրանսիական գործակալության (այսուհետ՝ ԶՖԳ) կողմից դրամաշնորհային միջոցների տրամադրմամբ «Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցման դրամաշնորհային ծրագիր»  նոր միջոցառման շրջանակներում մատուցվելիք լրացուցիչ ծառայությունների դիմաց վճարումների կատարմամբ։
Ընթացիկ իրավիճակը և խնդիրները`
Հայաստանի Հանրապետության և Գերմանիայի զարգացման վարկերի բանկի միջև 19.12.2014թ. ստորագրված «Ուղեկցող միջոցառումներ Համայնքային ենթակառուցվածքների ծրագիր II-Փուլ 3»  1.0 մլն եվրո (BMZ –IZ 2014 701 94) լրացուցիչ ֆինանսական համաձայնագրի հիման վրա 20.03.2018թ. ստորագրվել էր նաև Ջրային կոմիտեի և «GFA խորհրդատվական խումբ GmbH, «Ամերիա» ՓԲԸ և «ՋԻՆՋ» ՍՊԸ» կոնսորցիում ընկերության միջև «Համայնքային ենթակառուցվածքների ծրագիր II Փուլ 3 (BMZ –IZ 2014 701 94) ուղեկցող միջոցառումների խորհրդատվական ծառայություններ գույքի կառավարում» խորհրդատվական պայմանագիրը՝ 18 ամիս գործողության ժամկետով՝ 999,705.0 եվրո գումարի չափով: 2018 և 2019  թվականների ընթացքում կատարվել է  կանխավճարի, 5 եռամսյակների  և նախատեսված ու ձեռք բերված սարքավորումների համար վճարումներ՝ 844,926.05 եվրո գումարի չափով, որի ՀՀ կառավարության համաֆինանսավորման մասը կազմել է 124,828.97 հազար դրամ գումար: 2019 թվականի նոյեմբեր ամսին ներկայացվել է վերջնական հաշվետվությունը, որի հիման վրա դեկտեմբերին Ջրային Կոմիտե է ներկայացվել նաև ավարտական վճարման հայտը` 132,285.5 եվրո գումարի չափով, որին ավելացել է նաև ՀՀ համաֆինանսավորման գումարը` 79,899.0 եվրո գումարի չափով: 30.12.2019թ. դրությամբ ծրագիրն ավարտվել է և դեկտեմբեր ամսին KfW բանկ է ներկայացվել ՀՀ ֆինանսների նախարարության և Ջրային կոմիտեի կողմից ստորագրված 132,285.5 եվրո գումարի մասհանման հայտը, որի վճարման հաստատումը դեռևս չի ստացվել: ՀՀ 2019 թվականի պետական բյուջեով նախատեսված 1072 ծրագրի 11002 միջոցառման ՀՀ կառավարության համաֆինանսավորման 81,999.1 հազար դրամ գումարը չի բավարարել կատարված աշխատանքների դիմաց փաստացի ներկայացված 124,438.37 հազար դրամ գումարի հարկային պարտավորությունների կատարման համար, որի պատճարով GFA խորհրդատվական խումբ GmbH-ի կողմից ներկայացված ավարտական վճարումների հաշիվների հիման վրա 2019 թվականի դեկտեմբեր ամսին ՀՀ կառավարություն է ներկայացվել համապատասխան որոշման նախագիծ, սակայն, տարեվերջին, ժամկետների սղության պատճառով այն չի ընդունվել:
Խորհրդատվական ծառայություն մատուցող GFA ընկերությանը վերջնական վճարումները կատարելու համար առաջացել է՝ դրամաշնորհային միջոցներից 132,285.5 եվրո գումարի, իսկ համաֆինանսավորման մասով՝ 79,899.0 եվրո գումարի չափով կրեդիտորական պարտք, որը արտացոլված է նաև 2019 թվականի տարեկան հաշվետվության մեջ (1 եվրո= 531.16 դրամ): 
1004 – 11012 «Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցման դրամաշնորհային ծրագիր» միջոցառումն առաջարկվում է ընդգրկել 2020թ. ՀՀ պետական բյուջեում, քանի որ Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում ծրագրի շրջանակներում շինարարության տեխնիկական վերահսկողության խորհրդատուի կողմից մատուցվելիք լրացուցիչ ծառայությունների դիմաց դոնորը պատրաստակամություն է հայտնել տրամադրել շուրջ 394.0 հազ. Եվրո դրամաշնորհային միջոցներ։ Այդ կապակցությամբ ընթացել են բանակցություններ և կկնքվի համապատասխան համաձայնագիր։ 
1004 – 11009 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման դրամաշնորհային ծրագիր» միջոցառման շրջանակներում դրամաշնորհային 300.0 հազար Եվրո գումարից մի մասը նախատեսվել էր 2019թ. ՀՀ պետական բյուջեի շրջանակներում, իսկ մյուս մասը՝ 2020թ. ՀՀ պետական բյուջեի։ Քանի որ 2019թ. վճարումները չեն իրականացվել և ծրագրով նախատեսված ծառայությունները մատուցվելու են այս տարի, 2020թ. ՀՀ պետական բյուջեում միջծրագրային և միջհոդվածային վերաբաշխման անհրաժեշտություն է առաջացել։ 



1072-31004 «Եվրոպական միության հարևանության ներդրումային ծրագրի աջակցությամբ իրականացվող Երևանի ջրամատակարարման բարելավման դրամաշնորհային ծրագրի շրջանակներում Ջրամատակարարման և ջրահեռացման ենթակառուցվածքների հիմնանորոգում» միջոցառման շրջանակներում նախատեսված շինարարական աշխատանքները դադարեցված են շինարարության վերահսկողության խորհրդատուի՝ «Ֆիխտներ Ուոթեր ընդ տրանսփորթեյշն» ընկերության չվճարված պարտքերի, մատուցվելիք խորհրդատվական ծառայությունների ֆինանսավորման գործընթացների և նոր խորհրդատուի ընտրման գործընթացի պատճառով։ Հաշվի առնելով այս հանգամանքը և այլ միջոցառումներում միջոցների ժամանակավոր պահանջը՝ 2020թ. ՀՀ պետական բյուջեում միջծրագրային և միջհոդվածային վերաբաշխման անհրաժեշտություն է առաջացել։ Միջոցառման շրջանակներում նախատեսված միջոցները տարեկան կտրվածքով մնացել են անփոփոխ։
1072-32002 «Եվրոպական ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում» և 1072-32001 «Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում»  միջոցառումների շրջանակներում համատեղ ֆինանսավորվելու է «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» ծրագրով նախատեսված աշխատանքները և ծառայությունները։ Այս միջոցառումների շրջանակներում շինարարական աշխատանքների մրցութային գործընթացներն ավարտվել են և արդյունքներն ուղարկվել են դոնորի հաստատմանը, որոնք դեռևս չեն ստացվել։  Արդյունքում՝ շինարարական աշխատանքների մեկնարկի ուշացմամբ պայմանավորված հնարավոր է 2020թ. ՀՀ պետական բյուջեում կատարել համապատասխան վերաբաշխումներ՝ խնայողություններն ուղղելով առավել ակտիվ միջոցառումների իրականացմանը։
[bookmark: _Hlk40951760]1072-12001 «Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ» միջոցառման շրջանակներում խորհրդատուի հետ 2019թ. ընթացքում ընթացել են խորհրդատվական ծառայությունների մատուցման պայմանանագրի արժեքի և որոշ տեխնիկական խնդիրների լուծման բանակցություններ, որոնց մասով համաձայնություններ ձեռք են բերվել միայն 2019թ. տարեվերջին։ Այժմ նախատեսվում է կնքել խորհրդատվական պայմանագրի փոփոխությունը և կշարունակվեն նախատեսված ծառայությունների մատուցումը, որից հետո նոր կսկսվի շինարարական աշխատանքների իրականացման մրցութային գործընթացը, այսինքն՝ ծրագրի ընթացքը նախատեսված ժամկետներից հետ է ընկել։ Հաշվի առնելով այս հանգամանքը և այլ միջոցառումներում միջոցների պահանջը՝ 2020թ. ՀՀ պետական բյուջեում միջծրագրային և միջհոդվածային վերաբաշխման անհրաժեշտություն է առաջացել։ 
Տվյալ բնագավառում իրականացվող քաղաքականությունը` Պահանջվող գումարը կազմում է 372,744.0 հազար դրամ, որը կվերաբաշխվի ՀՀ 2020 թվականի պետական բյուջեի «1072 Ջրամատակարարման և ջրահեռացման» ծրագրի «Եվրոպական ներդրումային բանկի աջակցությամբ իրականացվող Երևանի ջրամատակարարման բարելավման ծրագրի շրջանակներում ջրամատակարարման և ջրահեռացման ենթակառուցվածքների հիմնանորոգում» և «Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ» միջոցառումների՝ դրամաշնորհային և ՀՀ կառավարության համաֆինանսավորման միջոցներից ՀՀ կառավարության պահուստային ֆոնդ ուղղված գումարների հաշվին:
Կարգավորման նպատակը և բնույթը` Հայաստանի Հանրապետության և Գերմանիայի զարգացման վարկերի բանկի միջև 19.12.2014թ. ստորագրված «Ուղեկցող միջոցառումներ Համայնքային ենթակառուցվածքների ծրագիր II-Փուլ 3» 1.0 մլն եվրո (BMZ –IZ 2014 701 94) լրացուցիչ ֆինանսական համաձայնագրի պահանջների կատարում և «Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցման դրամաշնորհային ծրագրի» շրջանակներում տրամադրվելիք դրամաշնորհային միջոցների շրջանակներում մատուցվելիք ծառայությունների ֆինանսավորում։
Նախագծի մշակման գործընթացում ներգրավված ինստիտուտները և անձինք` Որոշման նախագիծը մշակվել է Ջրային կոմիտեի կողմից: 
Ակնկալվող արդյունքը` «Ջրամատակարարման և ջրահեռացման բարելավում» ծրագրի «Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագրի ուղեկցող միջոցառում» միջոցառման շրջանակներում ավարտական վճարումների մասով հարկային պարտավորությունների և «Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցման դրամաշնորհային ծրագրի» շրջանակներում մատուցվելիք ծառայությունների դիմաց վճարումների կատարում, ինչպես նաև՝ այլ միջոցառումների և ծրագրերի բնականոն ընթացքի ապահովում: 


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի  N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի  N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին»  ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Ջրային կոմիտե

